
Vishvarupa Sarasvatikritam Krishnanarayana Stotram

విశ్వరూపా సరస్వతీకృతం కృష్ణనారాయణస్తోత్రమ్ 

తావత్తత్ర సమాయాతా దివ్యా గౌః శ్వేతలోహితా ।
చతుఃశ‍ృఙ్గీ చతుర్వక్త్రా చతుష్పాదా చతుర్ముఖీ ॥ ౩౧॥
చతుర్హస్తా  చతుర్నేత్రా చతుర్దంష్ట్రా   చతుఃస్తనీ  ।
ననామ పాదయోస్తూర్ణం  వ్యోమ్నా చాగత్య వై పురః ॥ ౩౨॥
కృష్ణనారాయణపాదతలే  లిలేహ జిహ్వయా ।
హరిర్వారి దదౌ తస్యై  జిహ్వాయాం సా పపౌ ద్రుతమ్  ॥ ౩౩॥
కుమారీ సాఽభవత్తత్ర విశ్వరూపా సరస్వతీ ।
తుష్టావ  పరమాత్మానం శ్రీపతివల్లభం   నిజమ్ ॥ ౩౪॥
నమోఽనాదికృష్ణకాన్త  రమాకాన్త చ తే నమః ।
నమః శ్రీమాణికీకాన్త  లక్ష్మీకాన్త చ తే నమః ॥ ౩౫॥
నమః సరస్వతీకాన్త రాధాకాన్త చ తే నమః ।
సుఖదాశ్రీకాన్త  పద్మావతీకాన్త చ తే నమః ॥ ౩౬॥
అహం శక్తిర్భవాన్ శక్తః కృష్ణాఽహం  కృష్ణ తే నమః ।
అహం భగవతీ భార్యా భగవాఁస్త్వం పతిః ప్రభుః  ॥ ౩౭॥
తపస్తప్తం  సమాయాతా గోలోకాత్తు తవాఽఽజ్ఞయా  ।
పావనీం మాం సమాజ్ఞాప్య  స్థాపయాఽత్ర  సరస్తటే ॥ ౩౮॥
తీర్థం  త్వత్ర హరే కృష్ణ మన్నామ్నాఽపి విధేహి చ ।
తథాఽస్త్వితి హరిః ప్రాహ  బద్రికే  తాం సరస్వతీమ్ ॥ ౩౯॥
అస్థాపయత్  సరస్తీరే మహాధేనుం సరస్వతీమ్ ।
నారాయణసరస్తీరే తీర్థం  సారస్వతం శుభమ్ ॥ ౪౦॥
ఇతి శ్రీలక్ష్మీనారాయణీయసంహితాయాః  తిష్యసన్తానాత్మకస్య
విశ్వరూపా సరస్వతీకృతం కృష్ణనారాయణస్తోత్రం   సమ్పూర్ణమ్  ।

లక్ష్మీనారాయణీయసంహితా । ఖణ్డ ౪। అధ్యాయ ౪౫/౩౧-౪౦॥

